
Annotatsiya: Jamiyatimizda sog’lom turmush tarzini shakllantirish, aholining 

ayniqsa yosh avlodning jismoniy tarbiya va ommaviy sport bilan muntazam 

shug’ullanishi uchun zamon talablariga mos shart – sharoitlar yaratish, sport 

musobaqalari orqali yoshlarda o’z irodasi, kuchi, mardlik va vatanparvarlik, ona 

Vatanga sadoqat tuyg’ularini kamol toptirish, shuningdek, maqolada yoshlar orasidan 

iqtidorli talaba – sportchilarni saralab olish ishlarini tizimli takomillashtirish 

keltirilgan. 

Kalit so’zlar: Kurash, sport, murabbiy, Jismoniy tarbiya,Olimpiya oʼyinlari,  

Osiyo oʼyinlari. 

 

Saralash - bu pedagogik, sotsiologik, ruhiy va tibbiy-biologik tadqiqot 

uslublarini o‘z ichiga oladigan kompleks xususiyatga ega tashkiliy-uslubiy 

tadbirlarning ko‘p yillik tizimidir. Mazkur tadqiqot uslublari asosida o‘smirlarning 

kurashga ixtisoslashishi uchun qobiliyatlar va iqtidor aniqlanadi, shuningdek kuchli 

sportchilar terma jamoalarga saralash amalga oshiriladi. 

Saralashning asosiy vazifasi turli sport turlariga ko‘p jihatdan mos keladigan 

qobiliyatlar iqtidorlarni har tomonlama o‘rganish hamda aniqlashdan 

iborat.Mashg‘ulot jarayonida birlamchi va ikkilamchi saralash ajratiladi.Birlamchi 

(boshlangich) saralash- bu bo‘lajak sportchi bilan tanishish, uni seksiyaga qabul 

qilishda, umumta’lim maktablaridagi darslarda qobiliyatli bolalarni izlashda 

o‘rganishdir. Birlamchi saralash mezonlari quyidagilardan iborat: harakat qobiliyatlari 

va gavda tuzilishi xususiyatlarini baholash, ruhiy-fiziologik tekshirish, sabab doirasini 

o‘rganish, ota-onalar yordam beradi.Ikkilamchi saralash boshlang‘ich ixtisoslashish 

jarayonida bolaning iqtidori yoki kamchiligini aniqlashii nazarda tutadi. Sport 

mashg‘ulot jarayonida bolani kuzatish boshlang‘ich tavsifni belgilab olishga, yashirin 

imkoniyatlarni aniqlashga yordam beradi.Bolani to‘g‘ri yo‘naltirish hamda saralash 

maqsadida o‘rgatishda ko‘p sonli ko‘rsatkichlarni hisobga olish lozim. Sportga 

layotqatlilik bahosi pastda sanab o‘tiladigan barcha mezonlar bo‘yicha qo‘yiladi: 

1. Sport turini tanlash sababi. Sport bilan shug‘illanishga bo‘lgan kuchli ichki 

da’vat sabab deyiladi. 

Bolani sportga etaklab keladigan asosiy sabablar - bu o‘z-o‘zini 

barkamollashtirishga bo‘lgan intilish, harakat faolligiga bo‘lgan talabni qondirish: o‘z-

o‘zini namoyon qilish va o‘z-o‘zini mustahkamlashga intilish (muvaffaqiyatga 

intilishi, jamiyatda tanilishiga bo‘lgan intilish): sport mashg‘ulotlari bilan bog‘liq 

bo‘lgan taassurotlarni olish: ijtimoiy muloqotga bo‘lgan talab, do‘stlari bilan birga 

bo‘lishga intilish va h.q. 

2.  Morfologik xususiyatlar. Morfologik xususiyatlar bir qator harakat sifatlarining 

namoyon bo‘lishiga va umuman sport yutuqlariga erishishga tasir ko‘rsatadi. 

Boshlang‘ich bosqichda gavdaning total o‘lchamlari: buy, og‘irlik va gavda yuzasi, 

ko‘krak qafasi hajmi parametrlari aniqlanadi. SHuningdek gavda nisbatlari, yani turli 

xil indekslarni hisoblab chiqish yo‘li bilan alohida gavda qismlari o‘lchamlarining 

nisbatlari belgilanadi. 

Bola morfologik xususiyatlarini o‘rganishning keyingi bosqichida gavda 

tuzilishining umumiy bahosi gavda tuzilishi tipi aniqlanadi. 

3. Sportga yo‘naltirish va saralashning fiziologik mezonlari ham harakatlanish, ham 

vegetativ tizmilar uchun anaerob va aerob imkoniyatlar darajasi muhim hisoblanadi. 

Kislorodni maksimal istemol qilish (KMIQ)  eng yaxshi bashoratli  ko‘rsatkich 

hisoblanadi 

(KMIQ) qancha yuqori bo‘lsa, chidamlilikni talab qiluvchi ishga bo‘lgan imkoniyatlar 

shungacha katta. 

4.Shaxsning ruhiy xususiyatlari. Shaxsning ruhiy xususiyatlari tajriba yo‘li orqali 

o‘rganiladi. Yo‘naltirish va saralashda asab tizimi xususiyatlarini hisobga olish 

foydalidir, chunki ular tug‘ma, kam o‘zgaradigan shaxsning asosiy tuzilmasi 

hisoblanadi, shuning uchun ishonchli bashorat belgisi bo‘lib xizmat qiladi. 

5.Sportga saralashda irsiyat omili ham muhim mezon hisoblanadi, bo‘y, vazn va 

boshqa morfologik belgilarning bolalarga ota-onalaridan nasldan-naslga o‘tishi 

isbotlangan. Bir qator tadqiqotlarda bolalar va ota-oanlarning harakat imkoniyatlari 

o‘rtasida bog‘liqlik borligi aniqlangan. 

Ko‘p sonli tadqiqotlar natijalarining tahlili sportga saralash nazariyasining asosiy 

qoidalarini shakllantirishga yordam beradi. 

Sportchilarni saralashning ko‘p yillik tizimi oltita boqichga bo‘linadi: 

1 .Dastlabki saralash. 

2 . Dastlabki saralashning muvofiqligini chuqur tekshirish. 

3. Sportga yunaltirish bosqichi. 

4.O‘smirlar terma jamoalariga saralash. 

   5. YOshlar terma jamoasining asosiy tarkibiga saralash. 

   6. Mamlakat  terma  jamoasining   asosiy  tarkibiga saralash. 

Xulosa. Xulosa qilib aytganda, Sport kurashida saralash sport tayyorgarligining 

hamma davrlarini qamrab oladigan ko‘p pog‘onali, ko‘p yillik jarayon hisoblanib u 

sportchilar qobiliyatlarini har tomonlama o‘rganishga, bu qobiliyatlarni shakllantirish 

uchun tanlangan kurash turida muvaffaqiyatli takomillashishga imkon beradigan qulay 

shart-sharoitlarni yaratishga asoslangan bulib oʼzbek kurashining sport turi sifatida 

dunyoga yuz tutishi, mamlakatimizning xalqaro nufuzini yanada oshishida oʼzining 

ham beqiyos hissasini qoʼshmoqda. 

